
前言

　　而农先生当神州陆沉、明社丘墟之日，知事不可为，乃退隐衡阳，结庐船山，慨然以著述删订为
己任，数十年间，遗稿山积，凡经、史、子、集诸书，虽经湘先哲邓湘皋、曾文正累征刊行，然遗书
散佚，湮没而不传者，尚不知其凡几也。
先生胸有千秋，目营四表，考其所评选诗抄，与尼山自卫反鲁正乐删诗之意息息相通，迥非唐宋以来
各选家所能企及。
若任其秘之名山，风雨剥蚀，将何以发扬后人思古之幽情哉？
　　昔我先祖云稼公，昌明绝学，寄怀吟咏，当时湘南学子及王氏诸生多景仰之。
洎乎晚年，得诵先生古近体诗评选，日：“呜呼，此而农痛胡马南渡，祖国沦亡，寓情月旦，以抒其
悲愤者也！
”惜乎《宋诗评选》，兵燹之余，悬金购求，卒无应者。
功未竟，而公亦已老矣。
　　丙辰秋，度长本局兼长续修《湖南通志》处处务，任事之初，即欲搜辑先生遗书，以饫海内嗜古
家之雅怀，而补前贤所未逮。
适前湘督刘公莅庐，总理船山学社，以此诗抄见示，曰：“曷总校而印行之？
”夫继承先绪，风示来兹，实司文献者无上之要图，而亦仁人孝子应尽之天职也。
度不敏，窃心向往之矣。
爰别为船山《古诗评选》、船山《唐诗评选》、船山《明诗评选》三种，而总名之日：船山《古近体
诗评选》。

内容概要

王夫之有古诗、唐诗、明诗三部评选，三部评选是船山精心构思的著作，是深入了解其诗学思想的不
可或缺的材料，三部评选的比重安排，显示出船山尊古抑唐的思想倾向，用选本表达独特的诗体观是
船山特色，船山选本及相关评点与《古诗归》、《唐诗归》有明显的针对性。

章节摘录

　　美人皎如玉，挟瑟升高堂。
泠泠向长风，操作孤凤凰。
曲度未终竞，玄云蔽穹苍。
走兽骇赴林，飞鸟号且翔。
高山与流水，日莫空凄凉。
　　又妙在两折不回互。
　　亦饰亦朴，真黄初遗响。
　　游仙　　天高河汉清，露白秋宵永。
朝华炫红芳，蟪蛄吊驰景。
繁思靡志帅，内疚积心梗。
涉江无方舟，汲井悲短绠。
岁莫霜雪寒，泣涕沾项领。
　　平远。
　　游仙非此，步虚词耳。
世人未见郭景纯心迹而妄作，遽欲凌厉三山。
　　费生市井儿，未尝识神仙。
偶然壶中去，谓是别有天。
幻化且不解，真诰安能传？
那将食色身，妄弄刑赏权。
果然失符后，众鬼不见怜。
　　权奇如此，抑不可废，尝咬著一粒米故也。
　　娟娟妲娥女，灼灼芙蓉姿。
一入月宫去，千秋闭蛾眉。
凉风清玉除，碧云生桂枝。
凤歌不可听，长夜有余悲。

